
૧૦૮
સોરઠી બહારવટીયા : ૨
 



વ્હાણ તોપું ભરીને ઓખાને ચૂડેલું રાસડા લ્યે તેવો કરી
મેલશે.” જોધે ભવિષ્યમાં નજર નાખીને કાળની વાણી કાઢી.

“સરકાર તો હિંદુસ્તાનને કાંઠેથી હોકો ભરીને હાલી, જોધા
ભા !" મૂળુએ મ્હોં મલકાવ્યું.

"કાં ?”

“કાં શું ? બળવો ફાટી નીકળ્યો છે. પલટનો સામી થઈ
ગઈ છે. મરાઠાંના ભાલાની અણીએ, સોયમાં મોતી પરોવાય
તેમ ગોરાનાં મઢ્યમ છોકરાં પરોવાય છે. સરકારનાં
અંજળ ઉપડ્યાં."

“કોણે કહ્યું ?”

“એકે એક જાત્રાળુ આંખે જોયેલી વાત કરી રહ્યાં છે.”

“ હું ન માનું. અંગ્રેજ જાય નહિ, એની ખીલી તો
શેષનાગની ફેણ માથે જડાઈ ગઈ છે ભાઈ, મ ભરમાઓ. અને
સબૂર કરો. તેલ જુવો, તેલની ધાર જુવો.”

“જોધા ભા ! તારા પગુંમાં પડીયે છીએ. હવે તું અવળાં
વેણ મ કાઢ. હવે આડા હાથ મ દે. અમથી સંખાતું નથી.”

“ઠીક ભાઈ, તમને સૂઝે એમ કરો. હું જાઉં છું,
અમરાપરનો ઉગાર કરવા આદમી ભેળા કરી આવું. લ્યો
જે રણછોડ !”

“જે રણછોડ, જોધા ભા ! હવે ફરી વાર વડલા હેઠ નહિ
મળીએ. રણરાયની છાંયામાં મળશું હો !”

જોધો ઉઠ્યો. દાયરો વીખાણો. જોધાએ મૂળુને પડખે
બોલાવીને શીખામણ દીધી કે “બેટા મુરૂ !”

“બોલો કાકા !”

“આ વસઈવાળાનો ચડાવ્યો ચડીશ મા હો. એનાં પરિયાણ
પાપનાં છે, બાકી તો બેટા, જ્યાં તું ત્યાં જ હું, હું હવે આ
ટાણે મારાં ધોળાંમાં ધૂળ નહિ ઘાલું.”










[image: ]

[image: ]

"https://gu.wikisource.org/w/index.php?title=પૃષ્ઠ:Sorathi_Baharvatiya-2.pdf/૧૨૭&oldid=70716" થી મેળવેલ


					શ્રેણી: 	પ્રમાણિત




				

			
			
		

		
			

		 આ પાનામાં છેલ્લો ફેરફાર ૪ જૂન ૨૦૧૭ના રોજ ૧૨:૫૭ વાગ્યે થયો.
	આ લખાણ Creative Commons Attribution-ShareAlike License હેઠળ ઉપલબ્ધ છે;
વધારાની શરતો લાગુ પડી શકે છે.
વધુ માહિતી માટે વપરાશની શરતો જુઓ.

